
GOUVÈNÈ CUOMO PWOPOZE LWA POU OGMANTE KOU PRATIK GRATIS SOU LAPÈCH  

NAN ETA NEW YORK 

 

Pwojè‐Lwa a Ta Pèmèt Plis Nouyòkè Antre nan Aktivite Lapèch 

 

Jodi a, Gouvènè Andrew M. Cuomo te pwopoze lwa pou ogmante posiblite pou gen kou pratik gratis sou 

lapèch nan Eta New York, pou kite plis Nouyòkè fè eksperyans lapèch pou premye fwa. Pou fè sa, l ap 

pèmèt Depatman Pwoteksyon Anviwònman (DEC ‐ Department of Environmental Conservation) 

ogmante kantite.  

 

Gouvènè Cuomo di konsa, “Wout navigab Eta New York ofri kèk nan pi bon posiblite pou fè lapèch nan 

peyi a, epi kou pratik gratis anplis sa yo sou lapèch la pou fè plis Nouyòkè antre nan aktivite lapèch, yon 

fason pou ede ekonomi lokal yo.” 

 

DEC ap fè kou pratik sou lapèch la pou ede fè moun yo ak fanmi yo antre nan aktivite lapèch pou lwazi. 

Dapre lwa ki la kounye a, se sèlman kat (4) kou pratik sou lapèch ki ka fèt chak ane nan chak nan nèf (9) 

rejyon DEC, epi anplwaye DEC yo dwe bay omwen yon pati enstriksyon an nan evènman yo. Patisipan yo 

pa gen obligasyon pou gen yon lisans lapèch pou yo ka patisipe nan kou pratik sa yo. Lè pwopozisyon 

Gouvènè a pèmèt gen lòt kou pratik gratis sou lapèch pou lwazi, li la pou ankouraje patisipasyon nan 

lapèch pou lwazi toupatou nan Eta New York. Anpil federasyon espòtif ak gwoup lwazi òganize kou 

pratik sanblab, epi lè yo kite gwoup sa yo administre kou pratik gratis avèk gid DEC sa ap nan avantaj 

tout Nouyòkè ki ka enterese nan aktivite lapèch ak nan pratike aktivite deyò.  

 

Pwopozisyon Gouvènè Cuomo a ap chèche ogmante kantite kou pratik gratis ki ka fèt chak ane lè li 

ogmante kantite kou pratik DEC kapab òganize tou pou pèmèt lòt enstitisyon yo fè kou pratik sa yo avèk 

otorizasyon DEC. Si yo òganize kou pratik la nan distri maren an, pwopozisyon Gouvènè a asire patisipan 

yo pa ta gen obligasyon tou pou angaje yo pou anrejistreman lapèch nan lanmè pou lwazi. 

Pwopozisyon Gouvènè a ap pèmèt òganizasyon DEC deziyen yo pou fè kou pratik sou lapèch pou lwazi. 

Pou kounye a, se sèlman ekip DEC ki gen otorizasyon pou ofri kou pratik sa yo. DEC ta kreye gid pou lòt 

òganizasyon yo fè kou pratik yo.  

 

Manm Komisyon DEC, Joe Martens, di konsa, “Kou pratik DEC sou lapèch popilè tout kote nan eta a, epi 

yo ofri yon ekselan posiblite pou jèn moun yo ak granmoun yo renmen bon jan aktivite deyò. Se pi bon 

chans pou moun ki vle eseye fè lapèch pou wè si se yon aktivite yo ta renmen fè kòm pastan yo.” 

 

Endistri lapèch New York pou lwazi kreye apeprè $1,8 milya dola nan aktivite ekonomik lan chak ane, 

pou sipòte prèske 17.000 djòb. 

